
Scan toꞌox 
vaquib cꞌacꞌal 
sqꞌuinal ti cꞌalal 
iloqꞌuic ta mozoil 
ti baꞌyi jtot 
jmeꞌticotique, ichaꞌsut 
noxtoc ta Betania ti Jesuse 
yoꞌ bu nacal ti Lázaroe, jaꞌ 
ti ichame, ti 
ichaꞌcuxesat loqꞌuel ta 
smuquenale. 



Ti Maríae 
iyichꞌ tal oꞌlol 
kilo yaꞌlel muil 
nichim, jaꞌ li 
nardoe. Toyol 
tajmec stojol. 
Iscoconbe ta yoc ti 
Jesuse. Cꞌalal laj 
scoconbee, jaꞌo iscusbe 
ta stsatsal sjol. Li nardoe 
xmuet xa ta sjunlej 
yut na.



Ti Judas Iscariotee jaꞌ lajchavoꞌic o ta yajchancꞌop 
ti Jesuse. Jaꞌ la ba scꞌopon ti totil paleetique yuꞌun 
la tspas trate ti chacꞌ entrucal ti 
Jesuse. Ti cꞌalal iyaꞌi ti totil 
paleetique, xmuyubajic xa 
la tajmec. 
―Chacacꞌbeticotic taqꞌuin 
―xutic la ti Judase. Ti 
Judase isaꞌ la ti 
cꞌu to xi xuꞌ chacꞌ 
entrucal ti Jesuse. 



Ijchꞌunticotic ti cꞌusi iyal ti 
Jesuse, ijmeltsanticotic ti 
jveꞌelticotique. Ti cꞌalal yolel 
chiveꞌoticotique, istam jpꞌej pan ti 
Jesuse. “Colaval” xut ti Rioxe, jaꞌo 
ixut ti pane. ―Ilo, veꞌanic. Liꞌi jaꞌ 
jbecꞌtal jtacupal ―xiyutoticotic. 
Istam noxtoc jun baso yaꞌlel uva, 
“colaval” xut ti Rioxe. 



―Uchꞌan acotolic. Liꞌi jaꞌ 
jchꞌichꞌel, jaꞌ seña ti 
chcꞌot onox ti cꞌusi 
tsꞌacal to iyal ti Jtote 
ti ta jchꞌichꞌel chtoj 
lamulique.



―Simón, chcal avaꞌi. Ti Satanase ay xa scꞌanbe 
permiso ti Rioxe ti tsqꞌuel mi sjunul avoꞌonic 
avichꞌojicon ta muqꞌue. Yuꞌun jaꞌ tscꞌan ti chavicta 
abaique, ti chatani abaic chac cꞌu chaꞌal chbat ta 
icꞌ li solepal trigoe. Li voꞌote lajcꞌoponbe xa Riox 
yoꞌ mu jꞌechꞌeluc xavicta o aba ta yichꞌelon ta 
muqꞌue. 



Ti cꞌalal xavichꞌon ta mucꞌ noxtoque, voꞌot xa me 
xachanubtas lachiꞌiltac ta yichꞌelon ta muqꞌue yoꞌ 
mu xicta o sbaic uque ―xꞌutat la li Pedroe. ―Cajval, 
acꞌu mi coꞌol xiꞌochotic ta chuquel, acꞌu mi coꞌol
xilajotic, muc ta alel ―xi la li Pedroe. ―Pedro, 
chacalbe, lavi ta acꞌubaltique ti cꞌalal mu toꞌox
ch-ocꞌ queleme, 
oxꞌechꞌel xaꞌox
aval ti mu 
xavojtiquinone
―xꞌutat la 
yuꞌun ti Jesuse. 



Tey licꞌototicotic ta 
Getsemaní sbi xchiꞌuc 
ti Jesuse. ―Chotlanic 
liꞌtoe yuꞌun chba 
jcꞌopon Riox leꞌtoe 
―xiyutoticotic. ―Tot, 
mu cꞌusi vocol chavaꞌi. 
Ti xuꞌuc to ti mu 
xichame, lec. Pero 
maꞌuc me xcꞌot li 
cꞌusi chal coꞌon 
jtuque, jaꞌ acꞌu jpas li 
cꞌusi chacꞌan li voꞌote 
―xi la ti Jesuse. 



Iyicꞌ echꞌel jayvoꞌ solteroetic, xchiꞌuc jayvoꞌ 
jchabiejtemplo, xchiꞌuc ti jfariseoetique. Ti cꞌalal 
ibatique, yichꞌoj echꞌel yespadaic, xchiꞌuc 
stojic, xchiꞌuc slamparaic. Oy la jun 
xchiꞌilic ta yajchancꞌop ti Jesuse, 
isloqꞌues la yespada, istuchꞌbe 
la loqꞌuel sbatsꞌichiquin ti 
smozo más totil palee. 
―Mu xavut ―xꞌutat la 
yuꞌun ti Jesuse. Ti Jesuse 
ispicbe la syayijemal, lec xa 
la icom xchiquin ti mozoile.



Ti cꞌalal istsaquic ti Jesuse, tey la iyiqꞌuic echꞌel ta 
sna ti más totil palee. Li Pedroe nomnomtic la tijil 
echꞌel ta spat ti Jesuse. Ti cꞌalal icꞌotique, 
istsoyic la cꞌocꞌ ta 
oꞌlol tiꞌna. Tey la joyol 
chcꞌatinic ti 
crixchanoetique. Li 
Pedroe tey la 
ichoti, icꞌatin uc.



Tey jun smozo ti totil 
pale Anase. Jaꞌ xchiꞌil 
ti muchꞌu ituchꞌbat 
xchiquine. ―¿Mi mu 
voꞌoticot ti laquil ta 
olivotic xchiꞌuc li vinique? 
―xꞌutat yuꞌun ti mozoile. 
―Mu voꞌonicon ―xi noxtoc 
ti Pedroe. Jaꞌo xa iꞌocꞌ 
quelem. Ilocꞌ la echꞌel li 
Pedroe, ba la yoqꞌuita sba tajmec. 



Istam la sba scotolic, iyiqꞌuic la 
echꞌel ta stojol covierno Pilato ti 
Jesuse. ―¿Mi yech ti voꞌot chapas 
ta mantal lachiꞌiltac ta jurioale? 
―xꞌutat la yuꞌun Pilato ti Jesuse. 
―Yech ―xi la. Ti 
Pilatoe ixchaꞌcꞌopon la 
ti jurioetique yuꞌun 
tscꞌan ox la tscolta ti 
Jesuse. Xꞌavlajetic xa la 

liquel noxtoc. ―¡Jipano ta 
cruz! ¡Jipano ta cruz! ―xiic 
xa la tajmec. 



Ti Pilatoe ixchꞌun ti cꞌusi 
iyalic ti jchiꞌiltaque. Iyal ti 
acꞌu ba sjipanel ta cruz ti 
Jesuse. Ti solteroetique 
iyiqꞌuic echꞌel ti Jesuse. Ti 
Jesuse scuchoj echꞌel scruzal 
tey ibat yoꞌ bu Baquel Jol 
Anima sbi li balamile. Gólgota 
sbi ta ebreo cꞌope.



Tey isjipanic ta cruz ti Jesuse. 
Isjipanic ta cruz chaꞌvoꞌ viniquetic 
uc. Ti scruzal Jesuse jaꞌ ta oꞌlol.



Ta oltic la cꞌacꞌal iꞌicꞌub, yuꞌun la imac sat li cꞌacꞌale. 
Oxib la ora icꞌ li osile. Ti mucꞌta pocꞌ scꞌalobil li mucꞌta 
templo ta Jerusalene, ijat la ta oꞌlol. Ti Jesuse 
iꞌavan la. ―Tot, icꞌbon li jchꞌulele 
―xi la. Jaꞌo la ilocꞌ xchꞌulel. 



Ti cꞌalal icham ti Jesuse, jaꞌo ta 
scꞌacꞌalil ta xchap sbaic li 
jchiꞌilticotic ti ta xcuxic ta 
yocꞌomale. Tey jun 
jchiꞌilticotic, José sbi, 
liquem tal ta jteclum 
Arimatea. Ti Josee 
ochem ta 
Meltsanejcꞌop 

cuꞌunticotic. 
Ichꞌbil ta mucꞌ. 

Smalaoj uc ti chtal 
pasvanuc ta mantal ti 

Rioxe. Ta smalel 
cꞌacꞌal ti Josee isnop 

ti chba scꞌopon ti 
Pilatoe. Muc bu xiꞌem, 

ba scꞌanbe spat 
xocon ti ánima 

Jesuse. 



Yechꞌo un ti Josee isman jlic saquil 
pocꞌ, jaꞌo isyales ta cruz ti 
Jesuse. Ispix ta saquil pocꞌ, 
ba sticꞌ ta chꞌojbil ton. 
Isetetin tal mucꞌta 
setset ton, ismac o 
comel li tiꞌchꞌene.
 



Svoljeal ox ijchap jbatic ti ta jcuxtic 
ta savaroe, istsob sbaic 
scotol ti totil 
paleetique xchiꞌuc ti 
jfariseoetique. Ba 
scꞌoponic ti Pilatoe. 



―Señor Gobernador, 
jnaꞌojticotic ti jaꞌ yech 
iyal cꞌalal cuxul toꞌox 
ti jloꞌlovaneje: “Ta 
yoxibal cꞌacꞌal 
chichaꞌcuxi 
loqꞌuel ta 
jmuquenal”, xi.



Ba smaquic lec li tiꞌil muquenale. 
Iyacꞌbeic seyo li tone. 
Ti cꞌalal laj smaquique, 
tey com xchabiic ti 
solteroetique.



Svoljeal ox ijcuxtic, cꞌalal naca 
toꞌox xcꞌot ta teqꞌuel ta 
primero cꞌacꞌal xemanae, 
jaꞌ li romincoe, li María 
liquem tal ta Magdalae 
xchiꞌuc li otro jun 
Maríae, ba 
sqꞌuelbeic 
smuquenal ti 
             Jesuse. 

Cꞌalal mu toꞌox 
chbatique, iꞌechꞌ 

tsots niquel, 
istac tal jun anjel 

ti Cajvaltique. 



Yul setetin loqꞌuel li smac 
stiꞌil chꞌene, ichoti ta 
sba li tone. Ti cꞌalal iyilic 
anjel ti solteroetique ti 
ta xchabiic li tiꞌ 
chꞌene, xtꞌeleletic 
xa ta xiꞌel, chamem 
icomic yilel.



Cꞌalal icꞌotic ta chꞌen li antsetique, 
iꞌalbatic la yuꞌun ti anjele: ―Mu 
me xaxiꞌic. Jnaꞌoj ti jaꞌ 
chasaꞌic ti Jesuse ti 
icham ta cruze. Mu xa 
bu liꞌi; ichaꞌcuxi xa 
chac cꞌu chaꞌal 
layalbeic onoxe. 
Laꞌ qꞌuelavilic 
             yoꞌ bu 

                                                   istelanic toꞌoxe.



Li antsetique mu xa la aꞌibaj cꞌusi 
tsnopic, mi chiꞌic, mi jun la yoꞌonic. 
Anil tal yalboticotic, voꞌoticotic li 
yajchancꞌopoticotic ti Jesuse. 
Ti cꞌalal italique, isnupic la ta 
be ti Jesuse. ―¿Bu chabatic? 
―xꞌutatic la. Li antsetique 
isquejletaic la, ismeybeic la 

yoc, iyichꞌic la ta mucꞌ.



Más to tsꞌacal iyacꞌ la sba iluc ta stojolic li 
buluchvoꞌe, jaꞌo la yolel chveꞌic. ―¿Cꞌu yuꞌun ti 

mu xachꞌunic tajmeque? ―xꞌutatic la yuꞌun ti 
Jesuse. Yuꞌun la muc xchꞌunic ti cꞌalal iꞌalbatic 
yuꞌun ti muchꞌutic iyilic ti chaꞌcuxieme. Ti cꞌalal 
laj cꞌoponaticuc comele, jaꞌo la ibat ta vinajel ti 

Cajvaltic Jesuse. Tey cꞌot chotluc ta sbatsꞌicꞌob 
ti Rioxe, tey tspas mantal xchiꞌuc.

Ti Rioxe batsꞌi scꞌanoj scotol 
crixchanoetic, yechꞌo ti istac tal 
ti junjun Xchꞌamale. Ti muchꞌutic 

ta xchꞌunic ti jaꞌ itojbon li 
smulique, mu xꞌochic ta cꞌocꞌ, 

ta xcuxiic ta sbatel osil.



ROMANOS 3:23 Yuꞌun jcotoltic oy jmultic. Mi jun muc 
muchꞌu lec yoꞌon. Stuc noꞌox lec yoꞌon ti Rioxe.

ROMANOS 6:23 Yuꞌun mi jaꞌ ta jpasulantic li cꞌusitic 
chopole, chquichꞌtic jtojoltic yaꞌel, jaꞌ ti chiꞌochotic 

ta cꞌocꞌ ta sbatel osile. Yan mi jaꞌ ta jcꞌantic ti 
jmotontic ti chiyacꞌbotic ti Rioxe mi chquichꞌtic ta 

mucꞌ ti Jesucristoe, chicuxiotic ta sbatel osil.

HEBREOS 9:27 Jaꞌ yech cꞌu chaꞌal jꞌechꞌel noꞌox 
chichamotique, tsꞌacal to chcaꞌitic bu chibatic ta 
sbatel osil, jaꞌ noꞌox yech ti Cristo uque, jꞌechꞌel 

iyacꞌ sba ta milel, istoj jmultic, tsꞌacal to ta xchaꞌsut 
tal. Maꞌuc xa tojmulil chtal spas. Chtal yicꞌotic voꞌotic 

ti jmalaojtic ta xchaꞌsut tale.



EFESIOS 2:8,9 Ta slequil noꞌox yoꞌon lispojotic ti 
Rioxe yoꞌ mu xiꞌochotic o ta cꞌocꞌ ta sbatel osile, jaꞌ 
ti ijchꞌuntic ti jaꞌ istoj jmultic ti Cristoe. Mu jtucticuc 

noꞌox ijpoj jbatic. Jaꞌ jmotontic yuꞌun ti Rioxe.
Muꞌnuc oy cꞌusi ijpastic ti lispojotic oe. Ti oyuque, 

yicꞌal jtoy o jbatic.

ROMANOS 10:9,10 Mi jamal chcaltic ti jaꞌ cajvaltic ti 
Jesuse, mi jchꞌunojtic ti ichaꞌcuxesat yuꞌun ti Rioxe, 

chicuxiotic ta sbatel osil. Lavi jchꞌunojtique, chꞌabal xa 
jmultic chiyilotic ti Rioxe. Jaꞌ noꞌox yech jamal 
chcaltic ti jaꞌ cajvaltic ti Jesuse, chicuxiotic o 

ta sbatel osil.



JUAN 3:16,17 Ti Rioxe batsꞌi scꞌanoj scotol 
crixchanoetic, yechꞌo ti istac tal ti junjun Xchꞌamale. 
Ti muchꞌutic ta xchꞌunic ti jaꞌ itojbon li smulique, mu 
xꞌochic ta cꞌocꞌ, ta xcuxiic ta sbatel osil. Ti istac tal 

liꞌ ta sba balamil Xchꞌamal ti Rioxe, muꞌnuc tal yacꞌbe 
castico li crixchanoetique. Tal stojbe smulic yoꞌ ti xuꞌ 

xcuxiic o ta sbatel osile. 

1 JUAN 5:11-13 Ti Rioxe yacꞌojbotic xa jcuxlejaltic ta 
sbatel osil. Ti cuxlejale jaꞌ scuentainoj ti Xchꞌamale.
Mi quichꞌojtic ta mucꞌ ti Xchꞌamal Rioxe, chicuxiotic 

ta sbatel osil. Yan mi mu xquichꞌtic ta muqꞌue, mu 
xicuxiotic ta sbatel osil. Voꞌoxuc ti achꞌunojic xa ti jaꞌ 
Xchꞌamal Riox ti Jesuse, ti lajtsꞌibabeic liꞌi, jaꞌ yoꞌ 

xanaꞌic o ti chacuxiic ta sbatel osile, yoꞌ 
jꞌechꞌel xachꞌunic oe.

